
నని పల్కి వసురాజు నమరులు మునులు

గనుఁగొని మధురవాక్యములకు నలరి

జననాథ ధర్మసంశయము ని న్నడుగఁ

మమరులు యోగ్యులో యగ్రపూజలకు

యమిముఖ్యు లర్హులో యని సంశయంబు

జనియించె నిందు నిశ్చయ మెట్టి దనుఁడు

జనపతి సుర లగ్రసంభావ్యు లనియె1260 

అనుటయుఁ గోపించి య మ్మునీశ్వరులు

కనుగవ నిప్పుకల్ గ్రక్కు వెక్కసపు

కడక న వ్వసురాజుఁ గనుఁగొని సభను

చిడుముడి మొకములు జేవురింపంగ

దొరల బల్కితి గాన దుర్గమం బైన

పాతాళతలమునన్  బడు మంచు శాప

మాతతోద్ధతి నిడ నాతఁ డాక్షణమె

ధర నిల్వలేక పాతాళతలంబు

చొరఁ దెప్పునం బడుచో మది హరిని

ధీరత భావించి తెమలని భక్తి

నారాయణముకుంద! నను బ్రోవఁగదవె

శరణు హృషీ కేశ! శరణు సర్వేశ!

యనుచును బడుచుండ నతని మారుతుఁడు

కనుఁగొని శాపంబు కలుగుట యరసి

